
REPUBLIKA E KOSOVËS                            KUVENDI I KOMUNËS – VUSHTRRI 

 

PROCESVERBAL 

NGA MBLEDHJA E VII E RREGULLT  E KUVENDIT TË KOMUNËS SË 

VUSHTRRISË, MBAJTUR MË 26 SHTATOR, 2024 

______________________________________________________________________________ 

Mbledhja është mbajtur në sallën e Kuvendit të Komunës së Vushtrrisë, duke filluar në orën 10:23. 

Në këtë mbledhje ishin të pranishëm anëtarët e Kuvendit të Komunës së Vushtrrisë:  Adnan Lahu, 

Alban Bajrami, Agim Bregaj, Agron Përçuku, Ali Januzi, Arlind Gogolli, Basri Menxhiqi, Behar 

Duraku, Bekim Zabërgja, Blerina Shala, Bujar Pllana, Edona Gashi, Faton Hyseni, Leonora 

Gërguri, Gentiana Rama, Gresa Muli, Kushtrim Hyseni, Fakete Dushi, Fatmire Cecelia, Jeton 

Gjaka, Refik Maloku, Melihate Basholli-Latifi, Mek Selaci, Nurie Halili,  Mensur Kasumi, Mensur 

Kastrati, Mentor Hasani, Nasuf Aliu, Nurten Çerkezi-Gjyshinca, Spasoje Stefanoviç, Shkelzen 

Xhaferi, Sylejman Meholli, Ymer Haradinaj dhe Zojë Hajrizi. 

 

 

Mbledhjen e hapi dhe e kryesoi Melihate Basholli-Latifi, Kryesuese e Kuvendit, e cila konstatoi 

se në sallë janë prezent të gjithë anëtarë e zgjedhur të kuvendit, dhe kuorum është i plotë për 

zhvillimin e punimeve të mbledhjes plenare dhe për marrje të vendimeve të plotfuqishme, andaj 

procedoi me rendin e ditës.  

 

Të pranishëm në këtë mbledhje ishin edhe Kryetari i komunës, z. Ferit Idrizi, përfaqësuesi i KFOR-

it, përfaqësuesi i OSBE-së, përfaqësues të mediave të shkruara dhe elektronike, përfaqësues të 

shoqërisë civile. 

 

Melihate Basholli-Latifi, kryesuese e kuvendit- në fillim të mbledhjes, kërkoj nga një qytetare 

e cila incizonte mbledhjen që ta largoj kamerën nga salla, sepse e njëjta nuk ka autorizim për një 

gjë të tillë. 

Leonora Gërguri, anëtare e kuvendit-duke prezantuar para kuvendit, pyeti kryetarin e komunës 

se a është duke e mbikëqyrur ndokush projektin e sheshit të qyteti ku ka muaj ku janë prerë rrugët 

asfalti tek Lumi “Terrstena” dhe përgjatë Rr. “Vëllezërit Gërvalla” ku janë dëmtuar trotuaret dhe 

gjendja ka disa muaj që është e njëjta, ndërsa projekti është dyvjeçar atëherë a duhet pritur dy vite 

deri sa të rregullohen këto rrugë. Më tej pyet se ka disa muaj që janë jashtë funksionit aparatet në 

laborator dhe shuma analiza nuk janë duke u bërë ku qytetaret detyrohen që privat ti marrin këto 

shërbime dhe kësisoj po dëmtohen, kur do të gjendet një zgjidhje për këtë çështje.  

Adnan Lahu, anëtar i kuvendit- në adresimin e tij para kuvendit tha se po bëhen gati tri vite të 

qeverisje së PDK-së në Vushtrri dhe pyetja është se ku jemi pas këtyre tri viteve? Çfarë ka bërë 

kjo qeverisje dhe ky Kryetar për këtë periudhë? Nuk kanë bërë asgjë, asgjë me shëndetësi, asgjë 

në arsim, në zhvillim ekonomik, në asnjë fushë të vetme. Në premtimet e juaja ishte ndërtimi i së 

paku katër çerdheve në Vushtrri, të dashur qytetar, a e dini se sa çerdhe janë ndërtuar nga ky 

pushtet? Asnjë! Keni premtuar trajtim të qenve endacak, dhe më duket se i keni trajtuar, por jo 

duke u munduar ta zvogëloni numrin e tyre por duke e rritur, sot qytetaret tanë janë të rrezikuar në 

çdo cep të Vushtrrisë nga qenet endacak, dhe çfarë keni bërë ju për tri vite? Asgjë! Mos të flasim 

për ujin, e kemi thënë për të saten here atu ku e kemi lënë këtë projekt aty ka mbetur. A mund ta 

dimë se sa kyçje të reja janë bërë gjatë këtyre tri viteve Kryetar, a mund të dimë se ne çka 

konkretisht janë paraparë 3 milion euro për ujësjellësin, kur të gjitha punët ju kemi lënë të 

përfunduara, por fatkeqësisht edhe këtu nuk dimë asgjë. Keni themeluar Drejtori për Investime 

Kapitale, dhe normalisht se të gjithë kemi pritur që investimet kapitale do të rriten, çfarë ndodhi, 

investimet kapitale për këtë vit u zvogëluan për gati 2 milion euro! Pse ndodhi kjo Kryetar, apo 

keni gabuar në emërtim të Drejtorisë që e keni themeluar, ndoshta e keni menduar si Drejtoria për 

zvogëlimin e investimeve kapitale? Të dashur qytetar të Vushtrrisë, kjo qeverisje i zvogëlon 

investimet kapitale për 2 milion euro, ndërsa rritë shpenzimet për mallra dhe shërbime për 2 milion 

euro. Zvogëlon investimet aty ku përfiton qytetari, ndërsa ka rritur luksin për vete dhe për vartësit 

e tij. 99 fije me qytetarin dhe një me PDK-në, kështu thoshte Kryetari në fushat, ndërsa këto tri 

vite nuk ke mundësi të arrish te një vend pune nëse nuk e ke librezën e PDK-së. Çdo punësim është 

bërë në baza partiake. 

Sylejman Meholli, anëtar i kuvendit-pasi i përshëndeti të gjithë të pranishmit, vlerësoi se 

kuvendi ishte në pushim për më tepër se një muaj, por gjërat e këqija nuk kanë ndaluar së ngjari 

në Komunën e Vushtrrisë, kjo për faktin se Komuna e Vushtrrisë ka lidhur kontratë për furnizim 

me dru apo lëndë dejgëse për shkollat e komunës në vlerë rekorde prej 940,500.00 €, dhe për ta 

bërë këtë kontratë të dëmshme për interesin e komunës është fakti se klauzola e kësaj kontrate del 

që për 400,000.00 € kjo kontratë të jetë më e shtrenjtën se sa operatori më i lirë ekonomik. A ka 

logjik ligjore, logjik ekonomike e zhvillimore që të lidhet një kontratë më e shtrenjtë për mbi 400 

mi ero, kjo bënë që metri i druve të jetë paguar mesatarisht 82.5 € në Komunën e Vushtrrisë, dhe 

nëse bëhemi të sinqertë cili prej nesh do ta paguante një vlerë të tillë për një metër dru asnjëri. Kjo 

nuk është e tëra kryetari i komunës ka lidhur kontratë në vlerë prej 250,000.00 € për mbikëqyrjen 

e projekteve dhe imagjinoni nuk po mjafton stafi i komunës dhe po kontraktohet kompani për një 

gjë të tillë me hiq më pak se një çerek milioni për një gjë të tillë me taksat e qytetarëve. Për më 

tepër edhe më keq ky operator ekonomik nga të dhënat e ARBK-së ka vetëm 10 punëtor, ndërsa 

300 punëtor të komunës po jenë të pamjaftueshëm për ti mbikëqyrur projektet kapitale në 

Komunën e Vushtrrisë, për çfarë po flasim për cilën ide të zhvillimit, apo nuk po i përshtaten 

kryetari të komunës stafi i komunës apo nuk po i mjaftojnë, në vitin 2024 kemi ardhur në një 

gjendje që një firmë private të na bëj pranimin e projekteve të komunës dhe imagjinon se cila është 

gjendja aktuale e komunës. Më tej kryetari i komunës ka lidhur kontratë prej 995 € në muaj për 

veturë personale, imagjinon sa familja ka nevojë për strehim dhe për qira në Vushtrri, ndërsa 

kryetari paguan shuma marramendëse për veturë personale. E kemi parë rregullimin e sheshit që 

është prezantuar se mega projekt me ato muret të stilit kinez, por tash pas kritikave, ka filluar të 

ndërtoj tribuna të stilit grek. Çfarë logjike ka të ndërtohen tribuna në shesh, kush është ai projektor 

i këtij projektit skandaloz. Furnizimi me ujë të pijes ka qenë premtim që do të rregullohet për 6 

muaj dhe asnjë hap nuk është ndërmarr as  në zgjerim të rrjetit dhe për këto të gjitha këta duhet të 

bartin përgjegjësi para qytetarëve të Komunës së Vushtrrisë.      

Ymer Haradinaj, anëtar i kuvendit-pika qendrore e diskutimit të tij ishte takimi i kryetarit të 

Këshillit Lokal z.Femi Shala dhe drejtoreshe së shkollës fillore “Migjeni” me një organizatë 

joqeveritare të quajtur CIPOS, konkretisht znj.Mevlude Murtezi me seli në Prishtinë, në njoftimin 

zyrtar që është bërë thuhet se është lidhur marrëveshje për ngritjen e një çerdhe në fshatin Stanoc 

i Epërm ashtu që të ngritët standardi në arsimin parauniveristar, ndërsa më datën 27.09.2024 

njoftohet se do të mbahet një takim për këtë çështje ku do të marrin pjesë kryetari i komunës, 

përfaqësuesit e fshatit dhe përfaqësuesit e kësaj organizate. Për këtë çështje ai pyeti se për çfarë 

marrëveshje bëhet fjalë, mundësisht kërkoj kopjen fizike të kësaj marrëveshje, a do të iu jepet 

objekti i shkollës në shfrytëzim kësaj shoqate dhe cilat janë kushtet e marrëveshjes, cili do të jetë 

roli i shoqatës CIPOS dhe për çfarë mbështetej bëhet fjalë mbështetej financiare, logjistike, burime 

njerëzore. A janë respektuar procedurat ligjore gjatë kësaj marrëveshje dhe cili do të jetë roli i 

komunës në këtë marrëveshje kur dihet se ish objekti në fjalë i shkollës “Migjeni” është pronë e 

komunës. Prandaj kërkojë nga kryetari i komunës dhe kryesuesja e kuvendit që të respektojnë 

1.Rekomandimin e Komisionit Komunal të themeluar nga Kuvendi i Komunës së Vushtrrisë, 

2.Vendimin e Kuvendit Komunal  të datës 29.09.2022 në bazë të cilit ky objekt duhet të rinovohet 

dhe të shndërrohet në çerdhe publike, 3.Vendimin e Kuvendit Komunal të datës 26.09.2023 në të 

cilën ndahen mjetet për renovimin e këtij objekti për çerdhe dhe 4.Të merret parasysh aktgjykimi 

i Gjykatës Themelore në Prishtinë Departamenti për Çështje Administrative i datë 01.02.2024. 

Faton Hyseni, anëtar i kuvendit-parashtroj një kërkesë për ish-arsimtarin e Kimisë dhe Fizikës 

z.Rexhep Haradinaj, që nga vërshimet e viteve 2020/21 shtëpia iu është dëmtuar, më datën 

19.08.2024 ka parashtruar një kërkesë, tek kryesuesja e kuvendit, e cila e ka bartur këtë kërkesë 

tek Komisioni për vlerësimin e dëmeve por që është konstatuar se nuk ka mjete për këtë vit, kërkoj 

që vitin e ardhshëm ti ndihmohet me subvencionim që të rinovoj shtëpinë e tij. Lidhu me çështjet 

e ngritura nga anëtari i kuvendit z.Ymer Haradinaj, sqaroi se aktivitet lidhur me çerdhen në fshatin 

Stanoc i Poshtëm, është organizuar nga Këshilli i Fshatit dhe Organizata CIPOS ku ka për qëllim 

funksionalizimin e çerdhes në fshatë, prandaj nesër mbahet takim dhe jemi të hapur që të japim 

ide që kjo çerdhe të bëhet. 

Ymer Haradinaj, anëtar i kuvendit-sqaroi se gjithherë ka qenë dhe është pro që të bëhet çerdhja 

në fshatin Stanoc i Epërm, por gjithnjë duke respektuar vendimet që janë marr në këtë kuvend. Ai 

ceku se ka munguar projekti dhe kërkesa nga ana e ana e komunës për MASHTIN për ta bërë 

çerdhen në këtë fshatë. 

Ferit Idrizi, kryetar i komunës, pasi i përshëndeti të pranishmit deklaroi se do të tentoj që në 

pika kryesore tu përgjigjet çështjeve të ngritura nga anëtarët e kuvendit. Ai informoj dhe konsideroj 

se dëmin më të madh jemi duke ja shkaktuar vetit nga paragjykimet tona. Lidhur me çerdhen në 

ish objektin e shkollës “Migjeni” ka pretuar publikisht se do ta bëj çerdhe, objektet të cilin 

qeverisja e kaluar e kishte shndërruar në fabrikë tekstili. Më tej kërkoj vëmendjen e anëtarëve të 

kuvendit gjatë diskutimit dhe po ashtu kërkoj nga kryesuesja e kuvendit që respektoj dhe zbatoj 

rregulloren e punës së kuvendit. Pastaj sallën e sportin në SHUM2 e ka nisur vetë ministria dhe e 

ka lënë si gërmadhë për 4 vite. Sa i përket çerdhes në fshatin Stanoc, njoftoj se ka lobuar që ajo 

shoqatë të vjen dhe të investoj në ngritjen e asaj çerdhe dhe për çdo gjë do merret vendimmarrja 

në kuvend. Problematika kryesore tek çerdhet është rekrutimi i stafit, por beson se organizata që 

do të financoj çerdhen do të gjej zgjidhje edh për sa i përket rekrutimit së stafit. Lidhur me 

kontratën për furnizim me lëndë djegëse njoftoj se kjo kontratë ndodhet në OSHP dhe e njëjta 

është kontratë kornizë në afat tre vjeçar e që krijon përshtypjen se është me çmim të shtrenjtë për 

njësi, dhe shtoj se nëse ka dyshim atëherë menjëherë duhet të denoncohet në organet e drejtësisë. 

Tutje shtoj se kontaktimi i kompanisë për mbikëqyrje të projekteve është më se i domosdoshëm, 

sepse pikërisht që nuk ka pasur mbikëqyrje adekuate ka ndodhur që shkallët e QKMF-së të jeni sa 

të një banës që e kanë bërë atë qendër jo funksionale. Lidhur me çështjen e furnizimit me ujë të 

pijes, sqaroi se kjo punë nuk mund të matet me përqindje por mund të thuhet se rrjeti i shtrirë para 

disa viteve ka qenë i dëmtuar dhe përpjekjet janë maksimaliste për përfundimin e këtij projekti. 

Në fund lidhur me punësimet në administratën komunale njoftoj se ka pasur punësime nga të gjitha 

subjektet politike sepse mbi të gjitha ata janë qytetar të lirë të kësaj komune pa dallime partiake e 

politike. 

Adnan Lahu, anëtar i kuvendit-lidhur me shtrirjen e rrjetit të ujësjellësit, demantoj konstatimin 

se kyçjet individuale në rrejt në fshatin Smrekonicë dhe Samadrexhë, kanë qenë të përfunduara në 

mandatin e kaluar, kurse në këtë mandat nuk është punuar asgjë në këtë relacion. Ai përsërit se të 

gjitha punësimet janë bërë mbi baza partiake duke i favorizuar militantë e partisë në pushtet. 

Ferit Idrizi, kryetar i komunës-sqaroi se në mandatin e kaluar, qytetarëve iu janë marr nga 80 € 

taksë për kyçje në rrjetin e ujësjellësit, dhe përsëri nuk ka pasur ujë, në mandatin e tij është bërë 

kompletë rikonstruktimi i rrjeti dhe i pompave të ujësjellësit dhe tani ka ujë në fshatrat e cekura si 

më lartë.  

Sylejman Meholli, anëtar i kuvendit-vlerësoi se kur flitet për mbikëqyrjen e projekteve ashtu që 

mendohet që mos të ndërtohen dy here të njëjtat projekte, atëherë duhet marr për bazë pikërisht 

partinë në pushtet e cila para dhjetë viteve e ka ndërtuar sheshin e qyteti dhe tani përsëri po investon 

miliona euro në po të njëjtin projekt. Po ashtu edhe fabrika e ujit projekt milionësh, është projektuar 

gabimisht, dhe në vend jo adekuat dhe për këtë po duhet të investohen miliona mjetet për pompa 

termike për ta lëshuar ujin dhe për këto projekte duhet ti marr përgjegjësit partia në pushtet 

aktualisht. 

Ferit Idrizi, kryetar i komunës-tha se fabrika e ujit në Vushtrri, është nga projektet më të 

vlefshme për të cilën ia kanë lakim shumë Komuna në Republikën e Kosovës, pavarësisht se 

munde të ketë pasur defekte të caktuar gjatë projektimit dhe ndërtimit të saj. Lidhur me sheshin 

vlerësoi se ai nuk po punohet për herën e dytë, sepse asnjëherë nuk ka pasur parking nëntokësor 

në shesh e tani po bëhet dhe është projekt shumë i mirë. 

 

Në fund të debatit jashtë rendit të ditës dhe për rendin e ditës, Kuvendi pas votimit me 26 

vota “për”  aprovoi këtë: 

 

R  E  N  D     D  I  T  E 

 

1. Shqyrtimi dhe aprovimi i procesverbalit nga mbledhja e rregullt e Kuvendit të Komunës së 

Vushtrrisë,  mbajtur më datë 25 korrik 2024. 

2. Shqyrtimi dhe aprovimi i Propozim – buxhetit për vitet 2025 – 2027 dhe planeve investuese. 

3. Shqyrtimi i Raportit për situatën ekonomiko-financiare dhe zbatimin e planeve investuese, për 

periudhën janar – qershor 2024. 

4. Shqyrtimi i Raportit i sistemit të menaxhimit të performancës dhe grantit të performancës për 

vitin 2023. 

5. Shqyrtimi i Informatës për përfundimin e gjysmëvjetorit të dytë të vitit shkollor 2023/2024. 

6. Shqyrtimi i nismës së Kryetarit të Komunës për bashkëpunim ndërkomunal për 

bashkëfinancim me Komunën e Mitrovicës për rregullimin e memorialit të dëshmorit Xhevat 

Jusufi. 

7. Rishikimi i Planit të veprimit për të gjeturat e auditorit. 

8. Shqyrtimi i Informatës për përfundimin e korrje – shirjeve dhe përgatitjet për mbjelljet 

vjeshtore. 

9. Shqyrtimi i Informatës lidhur me punën e Këshillit Komunal për Siguri në Bashkësi për 

gjashtëmujorin e parë të vitit 2024. 

10. Shqyrtimi dhe aprovimi i Propozim-vendimit për ndryshimin dhe plotësimin e vendimit me 

numër të protokollit Nr.01-63/24 i datës 28.03.2024 për formimin e komisionit për zbatimin e 

procedurave të dhënies në shfrytëzim afatshkurtër të pronës së paluajtshme komunale. 

11. Pyetje dhe përgjigje. 

 

1. Shqyrtimi dhe aprovimi i procesverbalit nga mbledhja e rregullt e Kuvendit të Komunës së 

Vushtrrisë,  mbajtur më datë 25 korrik 2024. 

 

Pas shqyrtimit të kësaj pike të rendit të ditës, Kuvendi me 28 vota “për”, aprovoi 

procesverbalin nga mbledhja rregullt e Kuvendit të Komunës së Vushtrrisë, mbajtur më 

mbajtur më datë 25 korrik 2024. 
 

2. Shqyrtimi dhe aprovimi i Propozim – buxhetit për vitet 2025 – 2027 dhe planeve investuese. 

 

Ferit Idrizi, kryetar i komunës-duke ju adresuar qytetarëve të Komunës së Vushtrrisë dhe 

anëtarëve të kuvendit, njoftoj se pas dëgjimeve buxhetore dhe marrjes së kërkesave të qytetarëve 

për projektet e ndryshme është hartuar propozim-buxhetit i Komunës së Vushtrrisë të cilën e kemi 

sjell sot para jush për aprovim. Ai vlerësoi se viti që lamë pas ishte viti më sfidues financiar për 

Komunën e Vushtrrisë dhe qytetaret e saj. Këto sfida financiare për komunën do të reflektohen 

edhe në vitin 2025, për faktin se nga nëntori i viti të kaluar komuna ka paguar afër 6 milion euro 

obligime që kanë dalë nga Kontrata Kolektive e Arsimit pagesa për mësimdhënësit e Komunës së 

Vushtrrisë. Kjo ka ndodhur si rezultat se Ministria e Arsimit, nuk i ka paraparë mjetet për mbulimin 

e këtyre obligimeve që dalin nga kjo kontratë. Kësisoj Komuna e Vushtrrisë ka shkuar përmes 

procedurës së ndërmjetësimi dhe është shpëtuar ajo ka është mundur duke dal një kosto pak më 

lehtësuese për komunën. Në krejt këtë proces humbës janë vetë dy palë komuna dhe 

mësimdhënësit, sepse shumë nga këto mjete komunës i janë marr nga investimet kapitale dhe për 

më keq janë marr nga projektet që kanë qenë të kontraktuara dhe në fazën e ekzekutimit të tyre, 

ndërsa ata që kanë fituar të vetmit janë avokatët. Pastaj shtoj se në projeksionet buxhetore për vitin 

2025 është paraparë rritja e vlerës së subvencioneve, për afro 600,000.00 € ku do të rritet edhe 

vlera e subvencioneve për gratë lehona, si dhe planifikojnë që të subvencionohen ato kategori e 

fusha që do të gjenerojnë vend të lira të punës. Po ashtu në kuadër të kategorisë së subvencioneve 

do të ndihmohen edhe bizneset që janë dëmtuar gjatë punimeve në sheshin e qytetit. Në vitet e 

kaluara është investuar në shkathësit e buta në gjuhet e huaja ndërsa komuna i ka rimbursuar ato 

mjete në vlerë totale prej 160,000. €. Sa përket investimeve kapitale këtë vit ato janë më të vogla, 

dhe njoftoj se kanë pasur takim me bankën austriake dhe komuna ka aplikuar për një kredi të butë, 

këtë gjë e kanë bërë shumë komuna të Republikës së Kosovës, dhe për këtë periudhë fillon pagesa 

e kësteve pas tri viteve që akordohet kredia, ndërsa kamata është vetëm 1%, tani çështja ka mbetur 

tani tek Ministra e Financave e cila duhet ta garantoj këtë kredi. Kjo kredi do të shërbente në 

kompletimin e mozaikut të infrastrukturës së përgjithshme për Komunën e Vushtrrisë. Më tej ai 

vlerësoi se gjendjen e rënduar financiare të komunës, e ka zbutur sa do pak projektet që i kemi 

bërë me bashkëfinancim me disa ministri dhe me organizata tjera ndërkombëtare. Në fund vlerësoi 

se buxheti për vitin 2025 në masën e përgjithshme është i kontraktuar dhe ka presion edhe për 

projektet tjera kapitale nga ana e qytetarëve por buxheti është ky dhe ai në totalitet është shpenzuar 

në mënyrë racionale, andaj bëri thirrje se ky buxhet i cili është për qytetaret të votohet nga të gjitha 

subjektet politike në mënyrë unanime. 

Isuf Jashari, drejtor i DBF-së-paraqiti sqarime të përgjithshme lidhur me propozim-buxhetin e 

Komunës së Vushtrrisë për vitin 2025, i cili është hartuar konform instruksioneve të MFPT dhe 

qarkoreve buxhetore të pacaktuara nga ana e ministrisë kompetente për Financa. Ai njoftoi se 

planifikimi i buxheti është hartuar duke i ndjekur të gjithë hapat ligjor sipas legjislacionit në fuqi 

duke ndjekur të gjitha standardet e para tek parimet, burimet e financimit dhe kategoritë ekonomike 

dhe shpërndarjen e mjeteve në kodet dhe programet buxhetore. Lidhur me zvogëlimin e një pjese 

të mjeteve për investime kapitale dhe rritjen e mallrave dhe shërbimeve, sqaroi se kjo ka ardhur si 

rezultat se me një udhëzim administrativ lejohet që një pjesë e shërbimeve kontraktuale për 

investime kapitale të paguhet nga kategoria mallra dhe shërbime. 

Sylejman Meholli, anëtar i kuvendit-duke ju adresuar qytetarëve të Komunës së Vushtrrisë 

deklaroi se sot po shqyrtohet njëra ndër pikat më të rëndësishme të kuvendit dhe komunës në 

përgjithësi në një vit kalendarik, dhe krejt në fillim vlerësoi se në dy vitet e para që qeverisjes 

Idrizi, grupi kuvendar i LVV-së e kishte votuar buxhetin e komunës, duke ia dhënë mundësinë 

kryetarit të komunës që të realizoj premtimet dhe zotimet e bëra në fushatën elektorale por si duket 

kjo zemërgjerësi ishte keqpërdorur nga ana e pushtetit aktual. Ajo çka vlen të theksohet është fakti 

se kryetari i komunës, ka dështuar në realizimin e projekteve të cilat vetë i ka planifikuar dhe i ka 

paraparë sepse vetëm në fund të vitit të kaluar i ka pasur rreth 160 projekte të cilat nuk i ka filluar 

fare,  dhe ajo çfarë duhet të bëhet publike është se ajo që ka ndodhur në këto tri vjet dhe ajo çfarë 

do të ndodh edhe vitin e ardhshëm është se këtu në kuvend votojmë buxhet dhe kode buxhetore, 

për të cila shkojnë dhe ju thonë qytetarëve se ja ku projekti i caktuar është i planifikuar në buxhet 

dhe ai projekt nuk realizohet kurrë. Pra pyetja esenciale që duhet të parashtrohet është se ku kanë 

mbetur dhe cili është fati i projekteve që janë votuar dhe buxhetuar më herët në këtë kuvend. 

Arsyetimet e vazhdueshme të kryetarit të komunës janë që mjetet po merren nga gjykatat dhe 

përmbaruesit privat, për mësimdhënësit e Komunës së Vushtrrisë, por qe dikur kryetari i komunës 

iu thoshte këtyre të fundit se fare nuk do të kenë nevojë të shkojnë tek avokatët dhe gjykata për ti 

realizuar këto të drejta. Duke e vlerësuar projekt-buxhetin për vitin 2025 vlerësoi se asnjëherë 

buxhet më të dobët nuk është sjellë në kuvend për aprovim. Kjo arsyetohet se kemi vetëm një faqe 

që elaburon projektet kapitale dhe koj ka ndodhur ndoshta për shkak të afektimit të kontratave, por 

për pasoj kjo ka ndodhur sidomos për shkak të keq planifikimit. P.sh planifikimi i rindërtimit të 

sheshit është i dëmshme sepse për ta mbushur të ashtuquajturën “gropën e Hajdinit” në shesh duhet 

të dedikohet gati i gjithë buxheti për kapitale ashtu që në vitin zgjedhor të mbyllet kjo gropë sepse 

për këtë projekt në vitin 2025 duhet të paguhen 1,120.000.00 € dhe tani kemi tkurrje të projekteve 

kapitale për qytetarë dhe rajon tjera duhet të vuajnë nga mungesa e projekteve bazike. Kjo është e 

dëmshme dhe logjikë e mbrapshtë dhe mashtruese, dhe deklaroj se ky buxhet është për ti mashtruar 

qytetaret dhe atë nuk e votojnë jo pse është z.Idrizi kryetar por sepse është buxhet i mashtrimit 

qytetarë. Për ta argumentuar se si qytetaret po provohen të mashtrohen është shembulli: projekti 

rehabilitimi i rrugëve në fshatrat Vërnicë, Sallcë, Akrashticë, Bukosh dhe Dolak, planifikimi 

25,000.00 €, dhe shtrohet pyetja se çfarë rehabilitimi mund të bëhet në 5 fshatra me këtë shumë 

parash, kjo është qesharake. Mandej vazhdon logjika e tentim mashtrimit, projekti ndërtimi i 

rrugëve lokale në fshatrat: Dumnicë e Poshtme, Maxhunaj, Stanoc Lumadh, Vilancë, Ropicë dhe 

Pestovë shuma e projektit 25,000.00 €. Tutje ndërtimi i rrugëve: Banjskë, Sllatinë, Begaj dhe 

Smrekonicë shuma e projektit 50,000.00 €, kjo shumë është sa për të iu qitur hi syve qytetarëve 

për ti mashtruar por kjo është qasje e gabuar. Pastaj ndërtimi dhe rikonstruktimi i fushave sportive 

në fshatrat: Maxhunaj, Lumadh, Stanoc, Reznik, Pestovë, Dobërllukë, Pantinë, Shtitaricë, 

Novolanë dhe Bruznik shuma e projektit 50,000.00 € d.m.th të gjitha këto fusha do të ndërtohen 

me këtë shumë financiare kjo për pos që është mashtruese është edhe për keq ardhje. Tek rrejti i 



7 

 

ujësjellësit-ndërtimi i stacionit të pompimit ku për vitet 2025-2027 janë planifikuar 2,100000.00 

€, dhe kjo i bie që edhe tri vitet nuk do të përfundon projekti i ujit të pijshëm. Dhe ajo që është 

edhe më qesharake dhe skandaloze është fakti se janë themeluar dy drejtori të reja dhe në 

planifikimet buxhetore për vitin 2025 nuk është paraparë asnjë cent në këto drejtori, kjo i bie se 

ato janë themeluar vetëm për ti punësuar dy drejtor. Në fund tha se edhe projektet me 

bashkëfinancim nuk figurojnë në tabelat buxhetore dhe kjo është shumë keq ai përsërit se ky 

buxhet është kundër interesave të qytetarëve dhe si i tillë grupi kuvendar i LVV-së nuk do ta 

përkrahin.  

Fatmire Cecelia, anëtare e kuvendit-tha se në tablat buxhetore evidentohen disa projekte siç 

është kanalizimi Vushtrri, Samadrexhë, Maxhunaj Stanoc, fare nuk ka buxhet që do të ishte 

paraparë. Mandej tek planifikimi mjedisor dhe inspektimet është evidentuar projekti në fshatrat: 

Vërnicë, Sallcë, Akrashticë, Bukosh dhe Dolak, që ka të bëj me rehabilitimin e rrugëve janë 

planifikuar 25,000.00 € dhe kjo shumë është simbolike sa për të thënë se kemi ndarë mjete. Tek 

fshatrat Strofc, Zhilivodë, Bivolak dhe Beçuk po ashtu janë planifikuar 25,000.00 €. Ndërtimi i 

rrugëve lokale në fshatrat Dumnicë, Maxhunaj, Ropicë, Vilanc janë ndarë 25,000.00 €, ndërsa në 

dy fshatra Gracë dhe Prelluzhë vlerat janë të dyfishuara në 50,000.00 €. Më tej tek ndërtimi i 

rrugëve lokale Bukosh Novolan Dolak shuma 10,000.00 €, dhe përsëri se rruga në fshatin Dolak 

është shkartuar po thuajse tërësisht, andaj kërkoj që kjo rrugë specifikisht të parashihet në buxhet 

se ka rrezik që kjo rrugë gjatë këtij dimri të bëhet e pakalueshme. Për Qendrën Rezidenciale në 

Lumadh janë planifikuar 15,000.00 € për blerjen e një auto-veture, por kërkoj të ketë më shumë 

mjetet për një automjet që do ti barte peronat rezident në këtë qendër. Në Drejtorinë për Kulturë 

edhe vitin e kaluar janë paraparë ndërtimi i 10 fushave të sportit në vlerë prej 100,000.00 €, por që 

këto projektet nuk janë përfunduar, ndërsa për vitin 2025 janë ndarë vetëm 50,000.00 € dhe kjo do 

të jetë tepër e vështirë të përfundohen. 

Mentor Ferizi, anëtar i kuvendit-tha se në vitet e mandatit të kaluar as një cent nuk është 

investuar në fshatin Pasomë, dhe tani është e turpshme që dikush të flas për mos investime në këtë 

fshatë. 

Adnan Lahu, anëtar i kuvendit-duke iu adresuar qytetarëve të Komunës së Vushtrrisë, njoftoj 

se grupi i LDK-së për dy vite e kishte votuar buxhetin e Komunës, duke mos dashur të bllokuese 

e proceseve komunale. Më tej shtoj se të njëjtën gjë nuk e kishte bërë pushteti aktuale dikur në 

opozitë ashtu që në vitin 2021 vetëm për inate politike nuk e kishte votuar buxhetin e Komunës 

pasi që ishte vit zgjedhor dhe i kishte bllokuar proceset buxhetore për qytetarët e komunës së 

Vushtrrisë. Tutje shtoj se nëse e shohim buxhetin për vitin 2021 ai është shpenzuar në masën vetëm 

prej 16%. Në vitin 2023 është vazhduar njëjtë ku as gjysma e buxhetit ishte shpenzuar. Sot 

ndodhemi para momenti të votimit të buxhetit për vitin 2025, por që fatkeqësisht ky buxhet nuk 

është i qytetarëve, por është buxhet i PDK-së i hartuar në Brezovicë.  Në fund ai tha se meqë ky 

buxhet nuk ka përmbajtje dhe nuk është zhvillimor atëherë ata nuk do të mund ta përkrahin. Krejt 

në fund duke marr shembull fshatrat Beçuk, Stroc, Bivolak dhe Zhilivodë, ku për rrugë janë 

paraparë vetëm 10,000.00 € kjo është vetëm sa për të iu qitur hi syve qytetarëve sepse këto projekte 

me këto mjete nuk do të mund të realizohen. 

Bekim Zabërgja, anëtar i kuvendit-vlerësoi se pa dashur të zgjatet në diskutime deklaroi se 

projekt-buxheti i komunës për vitin 2025, është një buxhet zhvillimor dhe për qytetaret sepse i 

njëjti është shpërndarë konform kërkesave dhe nevojave të qytetarëve të Komunës së Vushtrrisë. 

Më tej shtoj se buxheti për vitin 2025 është gjithëpërfshirës në të gjitha lokalitet e Komunës dhe 

ai prekë të gjitha fushatë si arsimin, kulturën sportin dhe rininë. Në vazhdim ai vlerësoi se me 

buxhetin e komunës që është për qytetaret nuk duhet të bëhet politikë, sepse ai reflekton direkt në 

jetën e qytetarëve dhe mos aprovimi i tij është dështim dhe nuk konsiderohet fitore politike për 

asnjë subjekt politikë të përfaqësuar në kuvend. Në fund ai deklaroi se e mbështet projekt-buxhetin 

e Komunës së Vushtrrisë për vitin 2025 dhe bëri thirrej që ai të votohet unanimisht nga të gjithë. 

Ferit Idrizi, kryetar i komunës-tha se kur bëhet fjalë për votimin e buxhetit të komunës, si 

dokumenti më i rëndësishëm fiskal vjetor, atëherë asnjë subjekt politikë nuk duhet ti dëgjoj liderët 

e tyre në qendër, por duhet të votojnë lirshëm pa presion sepse po votojnë në favor të qytetarëve. 

Pastaj përsërit se është shqetësuese fakti se anëtarët e opozitë në Vushtrri që janë në pushtet në 

qeverinë e Kosovës, asnjëherë nuk e ka ngritur zërin që mjetet për mësimdhënësit për mbulimin e 

obligimeve që dalin nga kontrata kolektive, ti mbuloj Ministria e Arsimit përkatësisht ajo e 

Financave dhe shtoj e konsideroj se si kryetar i komunës nuk mundur të bëj më shumë në aspektin 

juridike për mësimdhënësit se sa përmes ndërmjetësit të qesin parat që iu takojnë mësimdhënësve. 

Lidhur me ndërtimin e rr. Në fshatin Dolak, njoftoi se projekti detal është hartuar dhe shpreson se 

përmes bashkëfinancimit ky projekt të përfundoj shumë shpejt. 

Behar Duraku, anëtar i kuvendit-duke demantuar diskutimin e anëtarit të kuvendit z.Adnan 

Lahu, deklaroi se për investimet në pesë fshatrat: Stroc, Beçuk, Bivolak, Gllavatin dhe Zhilivodë, 

janë paraparë rreth 50,000.00 €, dhe këto mjete kryesisht për rikonstruktimin dhe shtrimin e disa 

rrugicave, sepse pjesa dërmuese e projekteve në këto fshatra janë përfunduar. Tutje shtoi se 

buxhetit është dokumenti kryesor i komunës dhe duhet votohet nga të gjithë sepse ai është për 

qytetarë. Ai apostrofoi se këta që po refuzojnë sot të votojnë buxheti duke moralizuar fallco, nesër 

do të dalin për të kërkuar vota, ai apeloj tek qytetarët që ti mbajnë mend këto figura që mos ti votoj 

sërish për ti bërë pjesë të kuvendit.  

Ymer Haradinaj, anëtar i kuvendit-tha se nëse krahasojmë buxhetin e komunës për vitet 2024 

dhe 2025, shihet se për investime kapitale, për vitin 2024 kemi pasur për mbi 6 milion euro, apo 

në përqindje 26% e buxhetit total të komunës, ndërsa  për vitin 2025 kemi pak më shumë se 5 

milion euro në investime kapitale apo shprehur në përqindje 19.18%, pra bie në sy se për vitin 

2025 kemi një planifikim më të ulët për 7.81% në krahasim me vitin e kaluar apo 1,849.891.00€. 

Tek planifikimi i buxhetit me përgjegjësi të plot deklaron se nuk janë marr për bazë kërkesa e 

qytetarëve që janë adresuar gjatë takimeve buxhetore siç është rasti në Stanoc, ku në takim nga 

qytetarë është kërkuar të ndahen 5000€ për ndërtimin e pllakës përkujtimore për 22 të vrarët gjatë 

luftës së dytë Botërore. Kërkoj që kjo shumë të futet në buxhet për vitin 2025 tek kodi buxhetor 

ndërtimi i lapidarit në fshatin Pasomë të shtohet edhe kjo shumë financiare. Buxheti kryesisht është 

i përgjithësuar dhe shihet se qëllimshëm nuk janë specifikuar emrat e rrugëve nëpër fshatra që 

lejnë mundësinë për manipulim dhe kjo do të shkaktoj pabarazi qytetare në shpërndarjen e 

investimeve kapitale kur dihet edhe fakti se viti 2025 është vit zgjedhor në Republikën e Kosovës 

në nivel nacional dhe lokal. Mandej shtoj dhe vlerësoi se nuk kemi investime në rini dhe sport, tek 

arsimi janë paraparë mjete financiare për ndërtimin e Çerdhes në fshatin Smrekonicë vlera 

40,000.00 € dhe ndërtimi i çerdhes publike në fshatin Bukosh po ashtu 40,000.00 € dhe këtu shtoj 

pyetjen se a mjaftojnë këto mjetet për ngritjen e këtyre çerdheve. Më tej po ashtu në arsim 

investimet janë tejet minimale në shkollat e mesme të larta p.sh në gjimnaz janë paraparë 22,000.00 

€, kurse është anashkaluar shkolla e mesme teknike dhe shkolla e mesme profesionale. Ai përsëriti 

propozimin e tij që të futet në buxhet blerja e një minibusi për shkollën e mese teknike dhe atë 

profesionale i cili do të mundësonte që nxënësit ta realizojnë praktikën profesionale në ndërmarrjet 

e ndryshme. Në fund kërkoj që të merren për bazë kërkesat e tij dhe të kemi një shpërndarje të 

drejt dhe reale të buxheti të komunës për vitin 2025.  

Në vazhdim, anëtarët e kuvendit nga grupi kuvendar i LDK-së dhe LVV-së, lëshuan sallën e 

mbledhje, duke shprehur mospajtimin e tyre më mënyrën dhe përbërjen e hartimit dhe 

projektimit të buxhetit të Komunës së Vushtrrisë për vitin 2025. 

 

Agron Përçuku, anëtar i kuvendit-duke ju adresuar qytetarëve të Komunës së Vushtrrisë, 

deklaroi se sigurisht që qytetarë tanë na përcjellin në secilën seancë të kuvendit, se ne a po i 

përmbushim përgjegjësit tona të cilat na i kanë dhënë përmes votës së tyre. Në e dimë se një buxhet 

i mirëfilltë duhet të ketë bazën e tij për një planifikim të mirë. Baza për këtë planifikim të mirëfilltë 

është plani zhvillimor i komunës, pra ky buxhet nuk bazohet në këtë plan. Kjo qeveri komunale 

funksionon pa Plan Zhvillimor Komunal dhe pa Harta Zonale, dhe ky buxhet me asnjë kod 

ekonomik-buxhetor nuk bazohet në këto plane. Prandaj këtë nuk mund ta quajmë buxhet 

zhvillimor të komunës, ashtu siç nuk ka ndodhur edhe në vitet paraprake nga qeveritë e kaluar. 

P.sh. keni planifikuar infrastrukturë sportive, ndërsa terrenet sportive i kemi në gjendje tmerruese 

si fusha e gomës, fusha sportive në fshatin Doberllukë, fusha sportive në fshatin Samadrexhë po 

ashtu janë në një gjendje tmerruese. Fushat dhe sallat sportive që janë planifikuar nga qeverisja e 

kaluar janë në një gjendje tmerruese, akoma të teknikisht të pa pranuara. Keni pak planifikim në 

barna esenciale dhe kjo reflektohet çdo ditë tek qytetarë që kanë probleme shëndetësore. Keni 

planifikuar ndërtim të rrugëve, por që kemi staza të hapura të rrugëve të cilat lere që nuk i keni 

përfunduar por janë shndërruar në gërmadha. Nuk kemi investime në rrugët e qytetit që janë në 

gjendje të mjerueshme, për shkak se ato nuk janë mbikëqyrur nga persona përgjegjës dhe 

profesionit të fushës. Në arsim duke filluar nga ngecja në mbarëvajtjen e procesit mësimor dhe 

deri tek mos kujdesi për hapësirat sportive që janë në gjendje tmerruese, dhe kontraktimi skandaloz 

i shërbimit me lëndë djegëse-drutë për shkolla që është bërë top lajmë këto ditëve të fundit. Në 

bujqësi përkrahja për bujqit deri tani është zero. Në shërbime publike keni planifikuar ujë, 

kanalizim, trotuar e shumë shërbime tjera si prerja e rrugëve, kompanitë private i kanë sjellë këto 

rrugë në gjendje të mjerueshme. Ky draft i paraqitur sot para nesh duke se është përqendrua në 

investime kapitale, por e vërteta është e kundërt se kemi dobësi në investime në infrastrukturë, 

shëndetësi, arsim dhe shërbime publike që janë prekur drejtpërdrejt nga mos realizimi i tyre. Në 

fund vlerësoi se veprimet e tij politike në këtë kuvend nuk varen nga thirrjet e disa individëve që 

shytën nga pazaret e ndryshme politike dhe të njëjtit bëjnë thirrej për qëndrim në sallë të mbledhje 

dhe për ta lëshuar atë ata nuk kanë kurrfarë kredibiliteti. Për më tepër atij i vjen shumë keq që disa 

koleg anëtarë të kuvendit nga grupi i tij tash e tri vite qëndrojnë në seancë dhe marrin pagë nga ky 

kuvend dhe për tri vitet nuk e kanë ngritur as edhe një çështje për interes të qytetarit, kjo është për 

keqardhje se kush i përfaqëson qytetarë e Komunës së Vushtrrisë. Veprimi i tij politik është lëshimi 

i sallës së mbledhjes sepse ky projekt-buxhet nuk i adreson interesat e qytetarëve të Komunës së 

Vushtrrisë.  

 

Kryesuesja e kuvendit konstatoj se në sallën e mbledhjes janë të pranishëm 20 anëtarë të 

kuvendit dhe procedoj me votimin e pikës së rendit të ditës Propozim – buxheti për vitet 2025 

– 2027 dhe planeve investuese. 

 

Në fund të debati lidhur me këtë pikë të rendit të ditës, kuvendit pas votomi me 17 vota “për” 2 

vota “abstenim” vendosi me sa vijon: 

1. Me këtë vendim aprovohet buxheti i Komunës së Vushtrrisë dhe lista e projekteve kapitale për 

vitet 2025-2027, konform Qarkoreve Buxhetore 01/2025 dhe 02/2025, të lëshuara nga MFPT-ja. 

 

2. Shuma e përgjithshme e buxhetit të Komunës së Vushtrrisë për vitin 2025 është:  27,662,762.00 

€ prej të cilave për: 

 

 

 

3. Të hyrat vetanake të planifikuara....................................................................3,525,467.00 €. 

 

4. Mjetet financiare të cekura në pikën 2 dhe 3 të këtij vendimi janë në pajtim me Qarkoret 

Buxhetore 01/2025 dhe 02/2025 të MFPT-së, si dhe në bazë të kufijve buxhetorë. 

 

5. Për zbatimin e këtij vendimi do të obligohet: Drejtoria për Buxhet dhe Financa, Kryetari i 

komunës dhe drejtoritë e tjera kompetente komunale. 

 

6. Tabela: 4.1- plani i ndarjeve buxhetore të shpenzimeve totale të komunës për vitin 2025-2027; 

tabela 4.2 – investimet kapitale në Komunën e Vushtrrisë për vitin 2025-2027;  tabela  4.3 - të 

hyrat vetanake të komunës për vitet 2025-2027, janë pjesë e këtij vendimi, të bashkëngjitura në 

shtojcë. 

 

7. Ky vendim hyn në fuqi pas aprovimit dhe nënshkrimit nga Kryesuesja e Kuvendit dhe i njëjti i 

dorëzohet Ministrisë së Financave, Punës dhe Transfereve për zbatim.  

 

Ferit Idrizi, kryetar i komunës-pasi i falënderoj anëtarët e kuvendit që votuan për aprovimin e 

buxhetit të komunës, shprehu keqardhjen e tij për ata që e lëshuan mbledhjen, duke vlerësuar se 

nuk instruksion politikë që e detyron ta devijon besimin e votës qytetare dhe për këtë ai do të jetë 

besnik deri në përfundimin e mandatit të tij pavarësisht epilogut. Përveç tjerash ai informoj se 

pllaka përkujtimore në fshatin Stanoc i Epërm do të nderohet nga fondi për bashkëfinancim me 

qytetar dhe nuk ka pasur nevojë që i njëjti të futet në buxhet. 

 

3. Shqyrtimi i Raportit për situatën ekonomiko-financiare dhe zbatimin e planeve investuese, për 

periudhën janar – qershor 2024. 

 

Fatmire Cecelia, anëtare e kuvendit-duke ju referuar raportit për situatën ekonomiko-financiare 

dhe zbatimin e planeve investuese, për periudhën janar – qershor 2024, ceku se ky raport më tepër 

i ngjason një informate nga ana e aktiviteteve që kanë zhvilluar drejtoritë komunale se sa një raporti 

Kategoritë Buxhetore 2025 2026 2027 

Paga 13,811,153.00 14,570,767.00 15,343,017.00 

Mallra dhe shërbime  6,324,837.00 6,451,334.00 6,580,360.00 

Komunali 639,625.00 668,408.00 701,829.00 

Subvencione 1,855,000.00 1,947,750.00 2,103,570.00 

Shpenzime kapitale 5,032,147.00 5,363,202.00 5,645,366.00 

TOTALI 27,662,762.00 29,001,461.00 30,374,142.00 

të mirëfilltë. Duke u bazuar në faqen 7 të raporti pyeti se si është bërë kontaktimi i materialeve 

higjenike dhe furnizim me ujë dhe pije vlera e kontratës për furnizim 450,000.00 €, ndërsa më tej 

është lidhur edhe një kontratë në vlerë 49,000.00 €. Më pas tek furnizimi me teknologji informative 

pyeti se deri ku ka shkuar procedura vlera e kontratës 100,000.00 €. Furnizimi dhe instalimi i 

pajisjeve të zërimit në sallën e kuvendit, është dashur të përfundoj deri në qershor 2024, por as që 

ka filluar dhe shprehu dyshimin se ky projekt do të dështoj sikur edhe në të kaluarën. Tek kontrata 

për shërbime, marrja e veturave me qira vlera e kontratës 50,000.00, pyeti se çfarë është duke 

ndodhur me automjetet e komunës. Shërbimet konsulente për personat me nevoja të veçanta, ku 

nuk ka asistente për fëmijët me nevoja të veçanta, në ndërkohë çfarë planifikohet të bëhet me 

shumën e mjeteve financiare prej 100,000.00 €. Tek hartimi i planit komunal të veprimit  për 

energji, krijimi dhe përmirësimi i kushteve përmes uljes së shpenzimeve vlera e kontratës 

90,000.00€, çfarë mendohet të bëhet me këto mjete. Promovimi i agrotruizmit, turizmit urban dhe 

trashëgimisë kulturore vlera 260,000.00 €. Hartimi i projekteve dyvjeçare. Ndërtimi i trotuareve 

në fshatin Sfaraçak rr. ”Lidhja e Lezhës” po ashtu edhe në fshatin Maxhunaj nuk kanë filluar fare. 

Ndërtimi i sheshit të Lirisë, pyeti kush e ka emëruar këtë shesh dhe ku gjendet ky shesh. 

Rehabilitimi i Qendrës Rezidenciale në Lumadh, nuk ka ndodhur ky rehabilitim por janë kaluar 

mjetet në blerjen e një veture për rezident. Ndërtimi i tribunave në stadiumin “Ferki Aliu” nuk ka 

përfunduar po ashtu edhe zhveshtoret në stadium nuk kanë përfunduar. Rehabilitimi i dhomave 

për para-fillor Vushtrri, për çka është menduar. 

Nasuf Aliu, anëtar i kuvendit-tha se ky dokument nuk i ngjason aspak një raporti gjithëpërfshirës, 

kjo për faktin se vetëm kemi grumbullim të të dhënave, ndërsa strukturalisht nuk i ka konditat e 

një raporti sepse nuk kemi një qëllim nuk ka rekomandime për ato që thuhen dhe nuk është nxjerr 

ndonjë konkluzion. Tutje pyeti se çfarë po ndodh me kultivatorët që kanë pasur të shpërndahen 

dhe si janë raportet me TIKEN, ku thuhet se kjo organizatë i ka shkëputur raportet me Komunën 

e Vushtrrisë. Po ashtu pyeti rreth numrit të atyre që janë subvencionuar si për qumësht ashtu edhe 

për kafshët tjera shtëpiake (dele, dhi bollica). Më tej do të ndahen granet të vogla për subvencionim 

të frutave, kur do të ndodh një gjë e tillë. Marrëveshja e bashkëpunimit me Iber-lepencin për 

subvencionimin e ujitjes së tokës në vlerën 50%, sa fermer kanë përfituar në këtë proces. Më pas 

shtroj dhe pyeti se çfarë i duhet kredia Komunës së Vushtrrisë kur ajo mjetet e veta nuk i ka 

shpenzuar dhe milion euro kanë shkuar në suficit. Si shqetësuese paraqiti faktin e një kontrate për 

furnizim me mjete higjienike, pije dhe ushqim vlera 450,000.00 € pyet se ku kanë shkuar gjithë 

këto mjete.  

Sylejman Meholli, anëtar i kuvendit-tha se vetë pamja e mbledhjes së kuvendit, tregon se kjo 

qeveri sa e ka marr me seriozitet çështjen e zbatimit të projekteve investive. Se ky raport tregon se 

si janë realizuar dhe si ka shkuar buxheti për gjysmë e parë të vitit 2024 dhe imagjinoni i pari i 

komunës që është përgjegjës të raportoj se si dhe a i ka realizuar këto projektet ik dhe fare nuk 

merr pjesë në seancën e kuvendit. Më tej në tabela tek fusha e shëndetësisë thuhet se kanë qenë të 

planifikuar rreth 8.000€ për shërbime radiologjike, por që këto shërbime dhe këta radiolog nuk 

janë bërë asnjëherë dhe nuk kanë ofruar këto shërbime. Më tej vlerësoi se do të ishte mire që më 

tutje të mos planifikojmë projekte të reja por të vazhdojmë me realizimin e projekteve që janë 

votuar në vitin  e parë fiskal, ashtu që ato projekte të shohin dritën e realizimit. Në fund tha se e 

vërtetat e kësaj qeverie është ikja dhe shmangja nga frika e përballjesë sepse ka dështuar në 

përmbushjen e obligimeve që i ka. 

Ymer Haradinaj, anëtar i kuvendit-tha se është vërtet që Komuna e Vushtrrisë, në fushën e 

shërbimeve publike, ka probleme serioze sa i përket furnizimit me ujë të pijes, çështjen e 

mirëmbajtjes së ambientit ujërat e zeza dhe trajtimin e mbeturinave, dhe këto janë disa nga 

shqetësimet mjedisore që përcjellin me vite Komunën e Vushtrrisë, por që komuna përkatësisht 

qeveria komunale nuk ka mundur ti zgjedhë këto probleme. Shumë fshatra dhe lagje të komunës 

sonë nuk kanë ujë të pijes, në disa fshatra kemi deponi mbeturinash të cilat paraqesin rrezik për 

shëndetin e komunitetit lokal dhe kanë ndikim të madh në mirëqenien e njerëzve, kemi ndotje të 

ambienti nga ujëra e zeza dhe kanalizimet siç është fshati Dumnicë, Druar, Stanoc i Epërm, Gracë 

etj. Për ta përmirësuar ambientin komuna duhet të ngritë impiante për trajtimin e ujërave të zeza 

dhe mbeturinave duke zvogëluar ndikimin negativ në mjedis dhe të ndërtoj një sistem të 

menxhueshëm të ujërave të zeza. Duhet marrë iniciativa për edukim mjedisor nëpër shkollat e 

komunës sonë. Komuna e Vushtrrisë nuk ka pajisje për të matur cilësinë e ajrit në mjediset 

kryesore të qytetit dhe as në fshatra, kur dihet se kemi fshatra të cilat kufizohen me Komunën e 

Obiliqit dhe qartë dihet se cili është roli i atyre termocentraleve të Obiliqit. Në shumë rrugë të 

Komunës së Vushtrrisë kemi mungesë të ndriçimit publik, ndërsa në disa rrugë ai fare nuk 

funksionon, siç është rasti në rrugën kryesore në Druar por edhe në Stanoc. 

Mentor Hasani, anëtar i kuvendit-lidhur me shërbimet e radiologjisë sqaroi se QKMF, ka 

shpallur dy herë konkurs për rekrutimin e radiologëve, por që këto konkurse kanë dështuar si 

rezultat i mungesës së kandidatëve. Ndërsa shuma e mjeteve prej 8000 € ka qenë e planifikuar për 

kontraktimin me kontratë mbi veprën por edhe këtu nuk kemi pasur kandidat. 

Ergyn Sunguri, drejtor i DEBPZHR-paraqiti sqarime për disa projektet në fushën e bujqësisë si 

dhe njoftoj lidhur me bashkëpunimin me TIKEN. 

Isuf Jashari, drejtor i DBF-së- paraqiti sqarime lidhur me planifikimin e të hyrave vetanake dhe 

realizimin e tyre , për periudhën raportuese. 

 

4. Shqyrtimi i Raportit i sistemit të menaxhimit të performancës dhe grantit të performancës për 

vitin 2023. 

 

5. Shqyrtimi i Informatës për përfundimin e gjysmëvjetorit të dytë të vitit shkollor 2023/2024. 

 

Refik Maloku, anëtar i kuvendit-vlerësoi se kjo informatë është e ngarkuar me të dhëna të 

panevojshme p.sh. në faqet 3,4,5,6 ku lexoj një paragraf ku thuhet: DKA bashkë me stafin e 

SHUM1 dhe psikologët e shkollave shënon ditën 1 qershori dhe kjo është informatë jo e vlefshme 

dhe jo relevante. Pastaj pyeti se OJQ-të që mbajnë trajnime nëpër shkollat e ndryshme a marrin 

leje paraprakisht nga DKA. Lidhur me bursat e vlerësoi rritjen e numrit dhe të vlerës së bursave 

që është bërë në nivel të komunës, mirëpo kur jepen këto bursa a bëhet një analizë paraprakisht 

lidhur me strukturën e drejtimeve që iu jepen bursa, sepse ne duhet ta dimë paraprakisht se në cilat 

segmente do të kemi mungesë, ashtu që të stimulohen drejtimet deficitare. Dhe faqja e fundit që 

është më e rëndësishmja ku flitet për sfidat dhe krejt këto janë përmbledhur me shatat apo tetë 

rreshta, por ajo se çfarë është dashur të bëhet është fakti se për secilën sfidë është dashur të jepen 

sqarime dhe rekomandime për zgjidhjen e tyre.  

Faton Hyseni, anëtar i kuvendit-tha se ka përparime për sa i përket cilës në fushën e arsimit, kjo 

mund të faktohet me atë se është rritur numri i garave dhe ato zhvillohen në platformën digjitale 

në tri nivele si në nivelin fillor, atë të mesëm dhe atë të lartë, gjë kjo që më herët nuk ka qenë. Më 

tej zbatimi i mësimit dualë në shkollat profesionale që mbështetet në një kontratë-marrëveshje mes 

një kompanie dhe një institucioni qoftë lokal apo i nivelit qendror, këto janë disa risi me trend të 

një produktivitetit dhe për këtë duhet të përgëzohet qeverisja Idrizi. Pastaj janë pranuar 12 asistentë 

me nevoja të veçanta gjë e cila është mjaft pozitive, edhe pse nuk është e mjaftueshme. Në fund 

ceku dhe vlerësoi si një gjë tejet pozitive rritjen e numrit dhe vlerës së bursës. 

Ymer Haradinaj, anëtar i kuvendit-fillimisht kërkoj nga Drejtori i DKA-së, që ta bëjë publike 

letrën e një nxënëse të Vushtrrisë, e cila ka tronditur për gjendjen në shkollën fillore “Anton-Zako 

Çajupi” sepse nga ajo çfarë është thënë në mjete e informimit ajo letë ka shpërfaq gjendjen në të 

cilën është duke u qeverisur Komuna e Vushtrrisë. Pastaj shtoj se atë shkollë e ka përcjellë 

mungesa e inventarit prej vitesh dhe këto mungesa janë qysh prej kohës kur kryetari aktual i 

komunës ka qenë drejtor i shkollës “Anton-Zako Çajupi” dhe prej atëherë kjo praktikë është duke 

vazhduar edhe sot. Me fjalë tjera në shumë shkolla të komunës kemi mungesë të inventarit, dhe 

mungesa të materialeve tjera si fotokopjues, letër, printer toner e materiale tjera shpenzuese. Po 

ashtu ceku takimin e datës 13 shtator 2024 në Hotel Amazona që është mbajtur një darkë e punës 

që e ka zhvilluar Drejtoria Komunale e Arsimit dhe kryetari i komunës, ku kryetari i komunës 

kishte dhënë premtimin mësimdhënësve se brenda dy dite do tu dalin mjetet që ju takojnë nga 

kontrata kolektive, dhe tani jemi me datën 26 shtator dhe këto mjetet mësimdhënësit nuk i kanë 

marrë. Në informatë ceken disa aktivitet por askund nuk figuron se është mbajtur ndonjë aktivitet 

me datat 22 prill Dita Ndërkombëtare të Tokës dhe 5 qershori Dita e Mjedisit, që kanë për synim 

përmirësimin e mbrojtëse së ambientit ku jetojmë, ku rolin kryesor do të duhej ta kishin aktivitet 

e shkollave dhe nxënësve. Drejtoria Komunale e Arsimit, ka për obligim që të urdhëroj shkollat 

për formimin e eko-klubeve dhe të punoj në krijimin e ndërgjegjes qytetare për mbrojtjen e 

ambientit. Lidhur me testin e maturës, ceku se tek SH.M.P.”Bahri Haxha” kemi një ngritje të 

kalueshmërisë prej 12.5%, tek shkolla teknike kemi ngritje prej 22.33%, kurse për çudi shkolla e 

mesme Gjimnazi “Eqrem Çabej” ka një rënie të kalueshmërisë në testin e maturës prej 4.48%, dhe 

për këtë nuk e kupton se a kemi të bëjmë që ka ndikuar drejtori i ri i kësaj shkolle. 

Sylejman Meholli, anëtar i kuvendit-duke ju referuar informatës në fjalë, vlerësoi se ajo çfarë i 

bënë mirë arsimit në përgjithësi dhe veçmas në komunën tonë është se arsimi duhet të merr karakter 

akoma më garues, duke njohur mëritën për garat që janë duke u zhvilluar si një gjë pozitive, për 

nxënësit dhe arsimin në përgjithësi. Pastaj shtoj se nuk duhet të ndalim me kaq, për ti përcaktuar 

saktë indikatorët bazë e të matshëm që ndikojnë në ngritjen e cilësisë. Ai vlerëson se në mungesë 

të stafit në DKA dhe në drejtoritë e shkollave, do të ishte ide e mirë të lidhet një kontratë me një 

Kompani profesionale e cila do të përgatiste raport profesionale për të parë se ku e kemi gjendjen 

në cilësinë e arsimit në komunën tonë. Duke e qartësuar akoma më shumë ceku se do të mund të 

merren dy paralele të klasëve të IX dhe do të nxjerrën nota mesatare lëndë për lëndë në testin e 

arritëshmërisë sa është mesatarja e pikëve, por të vendosim edhe një indikatorë matës për 

mësimdhënësin që ka dhënë një lëndë të caktuar mësimore. Në këtë kontekst sqaroi se kemi shumë 

mësimdhënës që janë të zotë, por që nuk kemi një vlerësim me të dhëna empirike lidhur me punën 

dhe performancën e tyre. Kjo formë e rritë karakterin garues mes mësimdhënësve dhe mund të 

merret si nxitës në punë në fushën e arsimit. Në fund lidhur me adresimin e sfidave, pyeti se sa 

këto sfida janë adresuar në buxhetin e komunës për vitin 2025 ashtu që këto sfida të mënjanohen. 

Nasuf Aliu, anëtar i kuvendit-përtej punëve të mira që janë kryer si në infrastrukturë dhe në 

ngritjen e cilësisë, ka një gjë tjetër e cila duhet na bashkojë të gjithëve ajo është forcimi i rolit të 

mësuesit, sepse mendon se kurrë më në krizë nuk ka qenë roli i mësuesit se sa sot. Në ditët e sotme 

jemi dëshmitar që ka persona që janë në gjendje të cenojnë jo vetëm autoritetin e mësuesit por 

edhe të vetë drejtorit të shkollës. Ka prindër që duke shfrytëzuar hapësirat që një mësues është i 

pozitës e tjetri i opozitës, kanë arritur që të bëjnë që të cenohet roli i mësuesit por edhe i vetë 

drejtorit të një shkolle, por që këtyre gjërave dhe këtyre personave Drejtori Komunale e Arsimit 

duhet që të iu mbyll derën njëherë e mirë. Ai vlerësoi se mes DKA-së, drejtorive të shkollave dhe 

mësimdhënësve dhe prindërve do të duhej të ndërtohej një dialog i mirëfilltë. Më tej shtoj se duhet 

të rritet niveli garues në arsimin dhe shkollat tona. Gjithashtu shprehu shqetësimin e tij për gjendjen 

jo të mirë të shkollës në fshatin Doberllukë, dhe atë në fshatin Studime.  

Jeton Gjaka, anëtar i kuvendit-tha se ka sukses në cilës dhe në suksesin e nxënësve në shkollat 

e komunës sonë, por që sigurisht që nuk jemi të kënaqur, andaj duhet shumë punë e përbashkët që 

të ngritët cilësia në arsim. Kemi investime dhe janë bërë shumë përparime por që duhet një 

angazhim gjithëpërfshirës për të pasur sukses dhe për të ngritur kuadra dhe gjenerata të reja. Duhet 

të merren veprime për mbrojtjen institucionale të mësimdhënësve, dhe shtoj se defekt e mëdha në 

fushën e arsimit vijën kryesisht nga sistemi arsimor i cili po del që ka shumë defekte dhe nuk kemi 

arritur të ndërtojmë një sistem të qëndrueshëm arsimor.  

Albanez Tahiraj, drejtor i DKA-së-pasi i përshëndeti gjithë të pranishmit në adresimin e tij para 

kuvendit, diskutimi i tij u përqendruar kryesisht në dhënin e përgjigjeve për temat e ngritura nga 

anëtarë e kuvendit. Fillimisht ai falënderoj drejtoret e shkollave dhe stafin e palodhshëm të DKA-

së për punën që kanë bërë në ofrimin e të dhënave dhe informatave për hartimin e këtij dokumentit 

që është i kompletuar në gjitha aspektet e tij. Po ashtu ai falënderoj edhe anëtarë e KPF-së për 

konstuktivitein dhe vlerësimet që ia kanë bërë këtij dokumenti, që i kanë tejkaluar ngjyrimet 

politike e partiake dhe shtihen në rrahshin profesionalë. Pastaj shtoi se informata në fjalë përmban 

tërësinë e aktiviteteve që ka zhvilluar DKA dhe shkollat e Komunës së Vushtrrisë për periudhën 

për të cilën po informohet kuvendi. Tutje shtoj se kjo informatë është voluminoze sepse është 

punuar shumë dhe fortë për arsimin dhe po vazhdohet të punohet me intensitet të shtuar për ngritur 

cilën në arsim dhe për të pasur një sistem të qëndrueshëm dhe kredibil të arsimit. Lidhur me 

çështjen e OJQV-e që organizojnë aktivitete në objektet shkollore, sqaroi se çdo shkollë ka kamerat 

e sigurisë dhe askush nuk mund të futet pa leje në objektet shkollore dhe edhe po tentoj ai do 

identifikohet në kamera dhe do të merren masat adekuate. Lidhur me bursat njoftoi se anëtari i 

kuvendit nuk e ka lexuar informatën sepse janë stimuluar vetëm drejtimet deficiatare dhe nuk ka 

pasur bursa për studentët e Fakultetit Ekonomik apo për Juridik siç pretendon anëtari i kuvendit. 

Më tej njoftoi se me qëllim të rritjes së aspektit garues tek nxënësit dhe ngritjen e cilësisë është 

ngritur numri dhe vlera e bursës për studentë, dhe shpërblimet për nxënës. Me fjalë tjera për çdo 

studentë apo nxënës që ka pasur një sukses sa do të vogël e ka prekur ndihma e komunës dhe 

kryetarit të komunës në aspektin e subvencionimit financiar. Mandej njoftoi se plani kundër 

braktisjes së shkollës në Vushtrri për shkolla e komunës sonë është marr model edhe nga 

këshilltarja britanike e kryeministrit z.Kurti, ku në përshtypjet e saj Komuna e Vushtrrisë merret 

si model pozitivë për trajtimin e rasteve kundër braktisjes së shkollës nga nxënësit. Lidhur me 

letrën e një nxënëse të shkollës “Çajupi” njoftoj se ajo është një letër imagjinare dhe për ta 

demantuar atë letër dhe atë lajmë, ai me qëllim që të mos ta reprizojë veten e tij, lëshoj para 

kuvendit një video ku ai ishte prononcuar live në një nga mediat vendore, ku e kishte sqaruar në 

tërës dhe e kishte dëmtuar atë letër si imagjinare dhe si një lajmë të rrejshëm. Për më tepër ai edhe 

një herë ri-përsëriti se ajo letër është imagjinare, dhe asnjëherë nuk ka arritur në shkollë, as në 

instancat tjera të komunës sepse si e tillë ajo nuk ekziston fare. Pastaj njoftoj se është evidentet se 

ka mungesë të inventari në këtë shkollë, por që ai është porositur më herët por ka ardhur jo sipas 

standardeve dhe i njëjti është kthyer nuk është pranuar. Për vitin e ardhshëm janë planifikuar 

28,000.00 € në buxhet për këtë qëllim. Tutje sqaroi se në saj të një plani të mobilitetit është 

mundësuar dërgimi dhe pajisja e shkollës “Çajup” me inventarë deri sa të bëhet një zgjidhje 

afatgjate e kësaj çështje. Lidhur me mbrojtjen e integritetit dhe të autoritetit të mësimdhënëseve 

tha se kjo është plotësisht e drejtë dhe vlerëson se institucionet duhen të bëjnë akoma më shumë 

që të ruhen këto vlera. 

Sylejman Meholli, anëtar i kuvendit-tha se diskutimet e anëtarëve të kuvendit në përgjithësi 

ishin konstruktive, edhe pse drejtori i DKA-së i dha konotacion politikë diskutimeve tona të 

sinqerta. Më tej ceku se nuk janë gjërat ashtu siç po tentohen të paraqiten. Mandej pyeti se a ka të 

angazhuar mësimdhënës të lëndës TIK në shkollën fillore në Akrashticë. Lidhur me letrën e 

nxënëses vlerësoi se ajo mund të jetë imagjinare dhe e simuluar por çështja është shqetësuesi sepse 

mungon inventarit në atë shkollë dhe kjo problematikë duhet të rregullohet.  

Albanez Tahiraj, drejtor i DKA-së-lidhur me pyetjen e parafolësit sqaroi se mungon 

mësimdhënësi i lëndës TIK, por që kjo pozitë është shpallur dhe po ashtu krejt pozitat që janë të 

lira janë shpallur dhe pritet që shumë shpejt ato të plotësohen me mësimdhënës të rinj. 

 

6. Shqyrtimi i nismës së Kryetarit të Komunës për bashkëpunim ndërkomunal për bashkëfinancim 

me Komunën e Mitrovicës për rregullimin e memorialit të dëshmorit Xhevat Jusufi. 

 

Ferit Idrizi, kryetar i komunës-sqaroi se kemi të bëjmë me një projekt me bashkëfinancim  për 

ngritjen e memorialit për dëshmorin Xhevat Jusufi. Prandaj kërkoj që kjo pikë të votohet dhe të 

procedohet me tej për jetësimin e këtij projekti. 

Ali Januzi, anëtar i kuvendit-tha se e përkrahë këtë pikë të rendit të ditës, dhe shtoj se të gjithë 

dëshmoret e kombit të atij rajoni duhet të trajtohen njësoj. Prandaj për të gjithë këta dëshmor duhet 

të bëhet nga shenjë-pllakë që të mbeten si dëshmi në kujtesën historike të popullit dhe kombit. Më 

tej shtoj se nuk duhet pasur dallime dhe diskriminim për sa i përket tretmani ndaj dëshmorëve, 

sepse për disa për çdo vite organizohen akademi përkujtimore, ndërsa disa të tjerëve jo dhe kjo 

është e padrejtë. 

 

Pas shqyrtimit të kësaj pike të rendit të ditës kuvendi pas votimit me 20 vota “për” vendosi 

me sa vijon: 

 

1. Me këtë vendim aprovohet nisma e bashkëpunimit ndërkomunal mes Komunës së Vushtrrisë 

dhe Komunës së Mitrovicës së Jugut. 

 

2. Në kuadër të kësaj nisme të bashkëpunimit ndërkomunal, palët do ti bashkërendojnë veprimet e 

tyre për financimin e përbashkët të projektit, rregullimi i lapidarit në fshatin Smrekonicë për 

Xhevat Jusufin, Dëshmorë i Luftës së Ushtrisë Çlirimtare të Kosovës. 

 

3. Autorizohet kryetari i Komunës së Vushtrrisë që t’i filloi konsultimet me kryetarin e Komunës 

së Mitrovicës së Jugut dhe t’a përgatisin propozim-marrëveshjen për themelimin e bashkëpunimit 

ndërkomunal.   

 

4. Të dy palët zotohen se do të marrin përsipër obligimet që rrjedhin nga  marrëveshja e cila do të 

lidhet mes dy kryetarëve të komunave respektive, për jetësimin e bashkëpunimit në zhvillimin dhe 

përfundimin e projektit të cekur si në pikën 2 të këtij vendimi. 

 

5. Për zbatimin e këtij vendimi obligohen: Kryetari i Komunës, Drejtoria për Kulturë, Rini dhe 

Sport, Drejtoria për Shërbime Publike, Drejtoria për Buxhet dhe Financa si dhe drejtoritë tjera 

kompetente komunale që lidhen me sferën e kompetencave, për zbatimin e këtij vendimi. 

 

6. Ky vendim hyn në fuqi 7 (shtatë) ditë pas publikimit në faqen zyrtare të Komunës së Vushtrrisë. 

7. Rishikimi i Planit të veprimit për të gjeturat e auditorit. 

 

8. Shqyrtimi i Informatës për përfundimin e korrje – shirjeve dhe përgatitjet për mbjelljet vjeshtore. 

 

9. Shqyrtimi i Informatës lidhur me punën e Këshillit Komunal për Siguri në Bashkësi për 

gjashtëmujorin e parë të vitit 2024. 

 

10. Shqyrtimi dhe aprovimi i Propozim-vendimit për ndryshimin dhe plotësimin e vendimit me 

numër të protokollit Nr.01-63/24 i datës 28.03.2024 për formimin e komisionit për zbatimin e 

procedurave të dhënies në shfrytëzim afatshkurtër të pronës së paluajtshme komunale. 

 

Pas shqyrtimit të kësaj pike të rendit të ditës kuvendi pas votimit me 15 vota “për” të tjerat 

abstenim vendosi me sa vijon: 

 

1. Me këtë vendim, ndryshohet dhe plotësohet vendimi i Kuvendit të komunës me Nr. protokolli 

63/24 i datës 28.03.2024 lidhur me formimin e Komisioni Vlerësues, për zbatim të procedurave 

të dhënies në shfrytëzim afatshkurtër të pronës së paluajtshme të komunës,  ashtu që z. Kushtrim 

Hyseni (anëtar i kuvendit), zëvendësohet nga z. Jeton Gjaka, (anëtar i kuvendit) të Komunës së 

Vushtrrisë. 

 

2. Pjesët tjera të vendimeve, me numër të protokollit Nr.01-63/24 i datës 28.03.2024, mbeten të 

pa ndryshuara. 

 

3. Për zbatimin e këtij vendimi obligohen: anëtari i Komisionit Vlerësues. 

 

4. Ky vendim hyn në fuqi 7 (shtatë) ditë pas publikimit në faqen zyrtare të Komunës së Vushtrrisë. 

 

 

 

Mbledhja përfundoi në ora 16:20 

 

 

  Bastri Duraku                                                                                  Melihate Basholli-Latifi 

                                                                                                                                                                               

_______________                                                                           _________________________           

  Procesmbajtës                                          Kryesuese  e Kuvendit 

 

 

 

 






















































































































































































